
AADK KELUAR SURAT PERINGATAN KEPADA
PUSAT PEMULIHAN EAGLE LAND 1

Agensi Antidadah Kebangsaan (AADK) akan mengeluarkan surat peringatan kepada
Pusat Pemulihan Dadah Persendirian (PPDP) Eagle Land 1 susulan pelanggaran
standard minimum untuk menjalankan operasi sesebuah PPDP.

Melalui surat peringatan itu, AADK memberi tempoh selama 14 hari sebagai peluang
kepada pengurusan dan penstrukturan pusat pemulihan Eagle Land 1 agar mematuhi
standard operasi minimum bagi mengelakkan berdepan tindakan penutupan pusat
berkenaan.

Berdasarkan pemeriksaan AADK, pusat berkenaan tidak mematuhi piawaian minimun
PPDP yang ditetapkan khususnya dalam aspek tempat tinggal, kapasiti penghuni dan
ruang untuk menjalankan aktiviti.

Dalam pada itu, AADK turut menawarkan kepada semua penghuni pusat berkenaan
untuk mendapatkan rawatan dan pemulihan secara sukarela sama ada melalui
program Rawatan dan Pemulihan dalam Institusi (RPDI) di Pusat Pemulihan
Penagihan Narkotik (PUSPEN) atau program Rawatan dan Pemulihan dalam
Komuniti (RPDK) di Pejabat AADK Daerah yang terlibat.

Sebelum ini tular di media sosial berhubung isu penderaan melibatkan penghuni di
pusat berkenaan dan kini di dalam siasatan Polis Diraja Malaysia (PDRM).

Orang ramai juga boleh menghubungi talian Hotline Helo AADK bernombor 1-800-22-
AADK (2235) atau WhatsApp bernombor 019-626 2233 untuk sebarang pertanyaan,
khidmat nasihat dan aduan berkaitan permasalahan dadah.

